
Descrición xeral Con esta materia propoñémonos ofrecer orientacións sobre as vías de acceso ao exercicio profesional e, sobre todo,

algúns criterios e modelos para o exercicio dos labores de programación e avaliación, que constitúen a cerna da profesión

docente. Non temos, por suposto, a pretensión de receitar remedios específicos para todos e cada un dos problemas

profesionais cos que ten que enfrontarse un docente. Se existen «fármacos» tales (cousa improbable, polo demais), nós

ignoramos as súas fórmulas... O noso obxectivo é ben máis modesto. Consiste, por así o dicir, en botar a semente da

reflexión metodolóxica, tanto máis necesaria canto máis precaria é a posición do docente nas aulas e menos segura a boa

disposición do estudantado. Estamos certos de que, se nós logramos plantala, os nosos alumnos serán quen a facer que

xermole e prenda, que é, no fin de contas, o que máis importa.

Competencias / Resultados do título

Código Competencias / Resultados do título

A20 Transformar os currículos en programas de actividades e de traballo.

A21 Adquirir criterios de selección e elaboración de materiais educativos.

A24 Coñecer estratexias e procedementos de avaliación e entender a avaliación como un procedemento de regulación da aprendizaxe e

estímulo ao esforzo.

A27 Identificar os problemas relativos ao ensino e a aprendizaxe das materias da especialización e expor alternativas e solucións.

C1 Expresarse correctamente, tanto de forma oral coma escrita, nas linguas oficiais da comunidade autónoma.

C3 Utilizar as ferramentas básicas das tecnoloxías da información e as comunicacións (TIC) necesarias para o exercicio da súa profesión e

para a aprendizaxe ao longo da súa vida.

C4 Desenvolverse para o exercicio dunha cidadanía aberta, culta, crítica, comprometida, democrática e solidaria, capaz de analizar a

realidade, diagnosticar problemas, formular e implantar solucións baseadas no coñecemento e orientadas ao ben común.

C6 Valorar criticamente o coñecemento, a tecnoloxía e a información dispoñible para resolver os problemas cos que deben enfrontarse.

Resultados da aprendizaxe

Resultados de aprendizaxe Competencias /

Resultados do título

Os/as estudantes deben demostrar coñecemento teórico e dominio práctico dos principios e criterios que presiden o proceso

de desenvolvemento e concreción do currículo (con especial atención aos que se refiren ao deseño de unidades didácticas,

que e a súa derradeira fase).

AP20

AP21

AP27

CM1

CM3

CM4

CM6

Os/as estudantes deben familiarizarse coas concepcións «modernas» da avaliación, as cales, no canto de a reducir ao mero

acto de corrixir e puntuar, prefiren contemplala como unha práctica que precede, acompaña e segue ao proceso de

ensinanza-aprendizaxe (e que, por tanto, axuda a planificalo, a xestionalo e, por suposto, a valorar os seus resultados e

extraer leccións para o porvir).

AP24 CM1

CM3

CM4

CM6

Os/as estudantes deben achegarse ao problema das adaptacións curriculares, facendo seus os valores que subxacen a elas

(respecto da diferenza, consideración por «o outro») e asimilando (reflexiva e mesmo criticamente, de ser preciso) algunhas

das pautas e suxestións que para levalas a cabo propoñen os especialistas en orientación educativa.

AP20

AP21

AP27

CM1

CM3

CM4

CM6

Os/as estudantes deben coñecer, grosso modo, as etapas do proceso de selección do persoal docente dos centros de

titularidade pública, tomando conciencia dos principios que o presiden (igualdade, mérito, capacidade) e establecendo as

oportunas comparacións cos procedementos en uso nos países do noso contorno.

CM1

CM3

CM4

Contidos

Temas Subtemas

1. CUESTIÓNS PREVIAS 1. 1. A noción de currículum

1. 2. Os niveis de concreción curricular no sistema educativo español.

1. 3. A lingua e a literatura no marco lexislativo do Ensino Secundario en Galicia

2. A PROGRAMACIÓN 2. 1. A programación de aula: que é?, que criterios presiden a súa elaboración?

2. 2. As unidades didácticas: que son?, como se deseñan?, cales son as condicións

xerais que deben satisfacer? 

3. APROXIMACIÓN METODOLÓXICA E INCORPORACIÓN

DA LITERATURA INFANTIL E XUVENIL NA AULA

3. 1. A literatura infantil e xuvenil como parte do currículo?

3. 2. Propostas de animación á lectura nas aulas de Secundaria Obrigatoria e

Bacharelato

3. 3. Análise de experiencias reais e os seus resultados 

4. A AVALIACIÓN 4. 1. A avaliación

4. 1. 1. Concepto e tipos

4. 1. 2. Obxectivos, criterios e instrumentos

4. 2. Actos: que e como adoitamos avaliar os docentes de Lingua e literatura?

4. 3. Propósitos: que e como debemos avaliar os docentes de Lingua e literatura?

5. APÉNDICE: DE GRADUADO EN LINGUA E LITERATURA

A TRABALLADOR DO ENSINO

5. 1. O estatus laboral do docente na escola pública española

5. 2. Vías de acceso ao exercicio profesional

Planificación

Metodoloxías / probas Competencias /

Resultados

Horas lectivas

(presenciais e

virtuais)

Horas traballo

autónomo

Horas totais

Sesión maxistral A20 A21 A24 A27 C1

C3 C4 C6 

6 15 21

Obradoiro A20 A21 A24 A27 C1

C3 C4 C6 

20 55 75

Proba de ensaio A20 A21 A24 A27 C1

C3 C4 C6 

1 1 2

Atención personalizada 2 0 2

*Os datos que aparecen na táboa de planificación son de carácter orientativo, considerando a heteroxeneidade do alumnado

Metodoloxías

Metodoloxías Descrición

Sesión maxistral Os docentes farán unha presentación breve, mais substanciosa, das cuestións nucleares da materia, esforzándose en todo

momento por poñer de manifesto que as disquisicións teóricas non son simples logomaquias, senón que teñen gran

relevancia para a planificación do traballo de aula. Que é a teoría de hoxe senón o que fica tras someter a práctica de onte a

un proceso ?descúlpese a metáfora? de filtrado e refinado? 

Obradoiro Espérase que o alumnado participe de xeito activo nos distintos obradoiros programados na aula, así como, se as houber,

naquelas actividades que se leven a cabo fóra dela. A asistencia, imprescindíbel para optar á avaliación desta parte da

materia, será controlada por el equipo docente.

Cabe a posibilidade de que, para facilitaren a avaliación do seu labor, os/as estudantes teñan que entregar un portafolio no

que quede constancia das súas reflexións sobre os asuntos abordados nos obradoiros.

Proba de ensaio Nun exercicio que terá lugar en data e hora sinaladas con antelación abonda, os/as estudantes deberán mostrar o seu grado

de asimilación das nocións que se lles presentaron e, sobre todo, das pautas que se lles ofreceron ao longo da materia.

Atención personalizada

Metodoloxías Descrición

Obradoiro Observación e formación doa alumnado en virtude da súa asistencia e compromiso coa cadeira

Avaliación

Metodoloxías Competencias /

Resultados

Descrición Cualificación

Obradoiro A20 A21 A24 A27 C1

C3 C4 C6 

Ao dito no apartado de «Metodoloxía» engadimos unha advertencia de obrigada

lectura: a quen non asistise regularmente non lle serán valoradas as achegas que

puidese facer no marco dos obradoiros.

50

Proba de ensaio A20 A21 A24 A27 C1

C3 C4 C6 

Nada que engadir ao que se dixo no apartado de «Metodoloxía». 50

Observacións avaliación

- Para aprobar a materia cómpre superar todas

as partes (en calquera das dúas oportunidades), polo que será necesario obter

no mínimo o 50% da puntuación en cada unha delas. Na segunda oportunidade, o

alumnado só repetirá as partes suspensas e manterá a cualificación daquelas que

fosen superadas.

- A avaliación dos/as estudantes que non asistan

regularmente ás aulas por teren concedida a dispensa académica (exención de asistencia), así como a daqueles/as que, sen contar con dispensa, se

ausenten en máis dun 20% das horas lectivas, farase unicamente a partir da proba de ensaio, tanto na primeira como na segunda oportunidade. A

proba que este sector do alumnado deberá superar non ten por que ter o mesmo deseño que a que se lles propoña aos/ás estudantes presenciais. 

- Os traballos entregaranse, por defecto, de xeito telemático. De non ser posible, recoméndase que non se utilicen plásticos na encadernación, que

se imprima a dobre cara e que se empregue papel reciclado. Cómpre, en suma, facer un uso sustentable dos recursos, a fin de evitar impactos

negativos sobre o medio natural. Nos nosos comportamentos persoais e profesionais, debemos abrazar principios éticos relacionados cos valores da

sustentabilidade. 

Fontes de información

Recomendacións

Materias que se recomenda ter cursado previamente

Materias que se recomenda cursar simultaneamente

Materias que continúan o temario

Observacións

(*)A Guía docente é o documento onde se visualiza a proposta académica da UDC. Este documento é público e non se pode modificar,

salvo casos excepcionais baixo a revisión do órgano competente dacordo coa normativa vixente que establece o proceso de elaboración

de guías

